Суу чарба жана мелиорация департаменттинин 
 2015- жылдын жыйынтыгы боюнча

МААЛЫМАТЫ
Суу чарба жана мелиорация Департаментинин карамагындагы ишканаларга 2015-жылдын эксплуатациялык чыгымдарына   1 085 018,8 миң сом каралаган, бекитилген  сметанын 1 072 542,2 миң сому каржыланды. Каржыланбай калган акча каражаты 12 476,6 миң сомду түздү, анын ичинен: статьялар боюнча төмөндөгүчө: 2211 «Кызматтык сапарларга чыгымдар» -309,1 миң сом; 2214 «Унаа менен тейлөө кызматтары» -648,8 миң сом; 2215 «Башка тейлөө кызматы» 98,9 миң сом; 2221 «Мүлктү учурдагы оңдоо»-3 113,7 миң сом; 2222 «Учурдагы чарбалык максатка алынган материалдар»-638,1 миң сом; 2225 «Мекемеден сырткары күзөттүн тейлөө кызматтары» -1 138,0 миң сом;  2232 «Электро энергия үчүн акы төлөм»-3 116,7 миң сом; 3111 «Имараттар жана жайлар»- 3 413,3 миң сом. 2014-жылдын тиешелүү мезгилине салыштырмалуу 258,5 миң сомго көп каржыланды.

Кыргыз Республикасынын Өкмөтунун 2015-жылдын 6-апрелиндеги №197 токтомуна ылайык 2015-жылдын 1-майынан Суу чарба жана мелиорация Департаментинин карамагындагы ишканалардын кызматкелеринин айлык акысы жогорулатылып 237 717,3 миң сом бөлунгөн жана анын ичинен: айлык акы 206 709,1 миң сом, Соцфонд төлөмдөр 31 008,2 миң сомду түздү.

Капиталдык салымдар боюнча 2015-жылда 420,0 млн. сом бөлүнүп, анын ичинен республикалык бюджет – 270,0 млн. сом, Түрк кредитинен – 150,0 млн. сом бөлүндү.

2015-жыл үчүн сугат суу берүү боюнча кызмат үчүн 676 млн.сом  атайын каражат топтолду. 
2016-жылдын 1-январына карата ыкчам маалымат боюнча Суу чарба жана мелиорация Департаментинин эксплуатациялык чыгымдары 996,8 млн. сом түздү, план боюнча 987,8 млн сом, же 101%. Калыбына келтирүү оңдоо иштери 204,5 млн. сомго аткарылды, план боюнча 192,0 млн сом, же 107%, анын ичинен учурдагы калыбына келтирүү жумуштары 13,4 млн. сомго аткарылган, план боюнча 13,6 млн. сомго, же 99% жана капиталдык ремонттору 191,2 млн. сомго аткарылып, план боюнча 178,4 млн. сомго, же 107%.

Бул каражатка 795 суу чарба курулмалары, 760 гидропост, 91 насостук станция жана 396,5 км аралыкта ири каналдар толук түрдө капиталдык ремонттон өттү.

2016-жылдын 1-январына карата ыкчам маалымат боюнча мамлекеттик бюджетинен мелиоративдик жумуштарынын эксплуатациялык чыгымдары 28,0 млн. сом түздү. Бөлүнгөн каражаттын эсебинен 63,7 км коллектор-дрендик түйүн оңдолуп, аткарылган мелиоративдик жумуштардын жыйынтыгында 1227 га суу баскан айдоо жери жакшыртылды.

2015-жылы суу пайдалануучулар сугат суусу менен толук камсыздандырылды. Жыл башынан бери сугатка 4771,4 млн.м3 сугат суу берилип, өткөн жылга салыштырмалуу 332,4 млн.м3 суу көп берилди. Келишим менен суу берүү планда - көлөмү 3014,4 млн.м3 каралса иш жүзүндө - 2854,7 млн.м3 сугат суу берилип, план 95 пайызга аткарылган,  өткөн жылга салыштырмалуу 208,3 млн.м3 суу көп берилген. 

Республика боюнча келишим менен жалпы саны 1680 чарбалык субъекттери сугат суу   менен камсыздандырылган, анын ичинен 338 суу пайдалануучулар ассоциациясылары (СПА), 55 кооператив, ОКХлар, жана 1287  башка суу пайдалануучулары. Сугат суусу суу пайдалануучулардын өтүнмөлөрүнүн негизинде жана суу берүү планы боюнча берилип турду. 

2013-2017-жылдардын мезгилине КЫРГЫЗ РЕСПУБЛИКАСЫН ТУРУКТУУ ӨНҮКТҮРҮҮНҮН УЛУТТУК СТРАТЕГИЯСЫ боюнча ирригациялык курулуш жумуштарга 2015–жылы 1075,0 млн. сом бөлүп берүү мерчемделген.

Кыргыз Республикасынын каржы министрлиги 2015 – жылы “капиталдык салым” беренеси боюнча 270 млн. сом, түрк кредити боюнча 147 млн. сом бөлүп берүүнү кароодо. Бул суммалар керектүү каражаттардын 40 пайызын гана түзөт. Иш жүзүндө 2015–жылы Кыргыз Республикасынын каржы министрлиги тарабынан бүгүнкү күнгө 210,0млн.сом, кошумча бөлүнгөн 60 млн.сом боюнча Кыргыз Республикасынын каржы министрлигинде процедура өтүп жатат, Түрк кредити боюнча 130 млн. сом берилди. 2015-жылы 2160 га жаңы сугат жер өздөштүрүүлдү, 1000га сугат жерлерин суу менен камсыздалышы жакшыртылды.

Республика боюнча 2016-жылдын 1-январына карата 486 суу пайдалануучулар ассоциациясы (СПА) каттоодон өтүп, СПАларга тиешелүү сугат аянты -746,0 миң га, же болбосо жалпы сугат аянттын 73 пайызын түзөт.

2015-жылы окуу курстарын жана семинарларды өткөрүү боюнча СПАды колдоо бөлүмү жана “Экинчи ички чарбалык сугат” долбоору менен биргеликте окуу планы боюнча иш жүргүздү. Жалпысынан 377 СПАда окуу өткөрүлүп, 3516 СПАнын кызматкерлери окуудан өттү  

Мамлекетти инвестициялоо программасы боюнча республиканын суу секторунда дүйнөлүк банктын каржылоосу менен «Экинчи ички чарбалык сугат долбооруна кошумча каржылоо» (2-ИЧСД КК) долбоору 15,0 млн. АКШ долларын түзгөн бюджет менен ишке ашырылууда, анын ичинен 6,7 млн. АКШ долларлык сумма грант, 8,3 млн. АКШ доллары болсо насыяны түзөт. Долбоордун жабылыш мөөнөтү 2016-жылдын 31-декабрь айы. Долбоор боюнча СПАнын карамагында турган сугат системаларды калыбына келтирүү программасына 19 СПА киргизилген. 
СПАлардын кийинки өнүгүшүнө байланыштуу ирригациялык кызматтын өсүшүнө туруктуу жардам көрсөтүү, болжол менен 34,8 миң гектар жердеги 18 СПАга реабилитациялоо жана модернизациялоо боюнча ирригациялык жана дренаждык инфраструктура каралган. 

Долбоор башталгандан бери 18 СПАнын ички чарбалык ирригациялык тармактарын калыбына келтирүү жумуштарын жүргүзүү  үчүн тендер өткөрүлүп, азыркы күндө 11 СПАда калыбына келтирүү жумуштары жүргүзүлүүдө, ал эми дагы 7  СПАда калыбына келтирүү жумуштары аякталган.

2015 жылда 7 СПАда реабилитациялык жумуштар аткарылды, натыйжада 64,1 км сугат каналдары оңдолду, 1 даана БСР тазаланды, 55 гидропосттор курулду жана 301 каналдардын курулмалары тургузулду, 10 232 гектар сугат жерлердин суу менен камсыз болуусу жогорулады.

«Улуттук суу ресурстарын башкаруу – 1 фаза» долбоору боюнча Кыргыз Республикасынын Жогорку Кеңеши тарабынан 2015-жылдын 18-февралында ратификацияланып күчүнө кирген. Долбоорду ишке ашыруу 2015-жылдын 29 апрелинен башталды. Аяктоо мөөнөтү 30-июнь 2017-жыл. Долбоордун бюджеты 7,75 млн. АКШ доллары, анын ичинен гранттын суммасы – 7,75 млн.АКШ доллары.

Улуттук суу ресурстарын башкаруу – 1-фаза чегинде өнүгүү милдети суу ресурстарын башкаруунун эффективдүүлүгүн жогорулатууда жана суу пайдалануучуларга ирригациялык кызматтарды көрсөтүүдө турат.

Долбоор 4 компоненттен турат:  1.суу ресурстарын башкаруу  жагынан улуттук потенциалды бекемдөө; 2. суу пайдалануучу ассоциацияларына ирригациялык кызматтарды берүүнүн эффективдүүлүгүн жогорулатуу; 3. суу пайдалануучулар ассоциациялары тарабынан сугаруу иштерин уюштуруунун эффективдүүлүгүн жогорулатуу; 4. долбоорду башкаруу.

Долбоор иш жүзүнө ашыруунун баштапкы стадиядасында турат, эл аралык жана жергиликтүү адистери кабыл алуу жүрүп жатат.

